[bookmark: _Hlk76660978]ԱՄՓՈՓԱԹԵՐԹ
«ՆԻԿՈԼԱ ԻՆԹԵՐՆԵՅՇՆԼ, ԱՐՄԵՆԻԱ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ ՆԵՐԴՐՈՒՄԱՅԻՆ ԾՐԱԳՐԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	1. ՀՀ ֆինանսների նախարարություն

	17-11-2025թ.

	
	N 01/2-1/25788-2025

	1․ Նախագծով հաստատվող հավելվածի 2-րդ տողում ներառված՝ ԵԱՏՄ ԱՏԳ ծածկագիրը բացակայում է ԵՏՀ խորհրդի 2021 թվականի սեպտեմբերի 14-ի թիվ 80 որոշմամբ հաստատված ապրանքային անվանացանկից:
Հաշվի առնելով վերոգրյալը՝ առաջարկում ենք Նախագծում կատարել համապատասխան փոփոխություն:
	Ընդունվել է։ 

	[bookmark: _Hlk69199583]2. ՀՀ պետական եկամուտների կոմիտե

	11-11-2025թ. 

	
	N 01/3-2/68419-2025

	«Գերակա ոլորտում իրականացվող ներդրումային ծրագրի շրջանակներում ներմուծվող տեխնոլոգիական սարքավորումների, դրանց բաղկացուցիչ ու համալրող մասերի, հումքի և (կամ) նյութերի նկատմամբ սակագնային, մասնավորապես, ներմուծման մաքսատուրքից ազատելու արտոնությունից օգտվելու համար «ՆԻԿՈԼԱ ԻՆԹԵՐՆԵՅՇՆԼ, ԱՐՄԵՆԻԱ» սահմանափակ պատասխանատվությամբ ընկերության կողմից ներկայացված հայտը բավարարելու և արտոնությունը կիրառելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք, որ գրությամբ ներկայացված ցանկում նշված ապրանքների վերաբերյալ տեղեկությունները բավարար չեն ըստ ԵԱՏՄ ԱՏԳ ԱԱ դասակարգման ճշգրտության վերաբերյալ դիրքորոշում ներկայացնելու համար: Միաժամանակ հայտնում ենք, որ Եվրասիական տնտեսական հանձնաժողովի կոլեգիայի 16.07.2024թ. N 82 որոշմամբ ԵԱՏՄ ԱՏԳ ԱԱ 8309 90 900 0 ծածկագիրը փոխարինվել է 8309 90 900 1 և 8309 90 900 9 ծածկագրերով։
Հայտնում ենք նաև, որ «ՆԻԿՈԼԱ ԻՆԹԵՐՆԵՅՇՆԼ, ԱՐՄԵՆԻԱ» սահմանափակ պատասխանատվությամբ ընկերությունը (ՀՎՀՀ 03524239, գրանցված 27.12.2002 թ․-ին) գործում է հարկման ընդհանուր համակարգում, ըստ ներկայացրած վերջին՝ 2025 թվականի սեպտեմբեր ամսվա եկամտային հարկի և սոցիալական վճարի ամսական հաշվարկի ունի 164 հարկման բազա ունեցող վարձու աշխատողներ։ Ընկերության 2023 թվականի հարկման բազա ունեցող վարձու աշխատողների միջին ամսական թվաքանակը կազմել է 153, իսկ 2024 թվականինը` 177։
Ինչ վերաբերվում է ընկերության շրջանառությունից ստացված տարեկան հասույթներին, ապա այս առումով հարկ է նկատի ունենալ, որ ընկերության կողմից նախագծին կից ներկայացված փաստաթղթերում 2024-2025թթ․ մասով լրացված տեղեկատվությունը չի համընկնում հարկային մարմնի տեղեկատվական բազայում առկա տվյալների հետ:
Միաժամանակ՝ 09.11.2025թ․-ի դրությամբ ընկերությունը չունի հարկային մարմնի կողմից վերահսկվող եկամուտների գծով ժամկետանց պարտավորություն։

	Ընդունվել է։ 







	3․ ՀՀ արդարադատության նախարարություն
	13-11-2025թ․

	
	N /27.4/51366-2025

	1․ Նախագծի հավելվածի ցանկի 1-ին կետի «ԱՏԳ ԱԱ-ի ծածկագիրը», իսկ 2-րդ կետի «Արտահանման երկիրը» վերտառությամբ սյունակների ներքո նշված տվյալները չեն համապատասխանում «ՆԻԿՈԼԱ ԻՆԹԵՐՆԵՅՇՆԼ, ԱՐՄԵՆԻԱ» սահմանափակ պատասխանատվության ընկերության կողմից ներկայացված հայտի ցանկում ներկայացված տվյալներին։ 
2․«ՆԻԿՈԼԱ ԻՆԹԵՐՆԵՅՇՆԼ, ԱՐՄԵՆԻԱ» սահմանափակ պատասխանատվության ընկերության կողմից ներկայացված հայտում «Տնտեսական գործունեություն և ծրագրային ցուցանիշներ» վերտառությամբ աղյուսակում ներկայացված է 2024 թվականից մինչև 2028 թվականների տնտեսական գործունեության և ծրագրային ցուցանիշները։ Հայաստանի Հանրապետության կառավարության 2015 թվականի սեպտեմբերի 17-ի N 1118-Ն որոշման Ձև N 3-ում սահմանվում է, որ տնտեսական գործունեության և ծրագրային ցուցանիշների վերաբերյալ տեղեկատվությունը լրացվում է դիմումը ներկայացնելուն նախորդող երկու տարիների համար, իսկ հաջորդ սյունակներում` կանխատեսվող տարիները՝ մինչև ծրագրի ավարտն ընկած ժամանակահատվածը: Հարկ է նշել, որ դիմումը ներկայացվել է 2025 թվականի հոկտեմբերի 23-ին, իսկ ծրագրի տրամադրման համար նշվել է մեկամյա ժամկետ։

	Ընդունվել է մասամբ։ Նախագծում ԱՏԳ ԱԱ-ի ծածկագիրը նշվում է 10 նիշով։ Վերջին 0-ն ավելորդ է։ 
«Արտահանման երկիրը» սյունակում ընկերությունը նշել է այն երկրները, որտեղ արտահանում է արտադրանքը, սակայն պետք է նշվեր այն երկրները որտեղից արտադրանքը արտահանվում ՀՀ։

Ընդունվել է մասամբ։ Հաշվի առնելով, որ ծրագիրը 1 տարով է, հետևաբար հիմք է ընդունվել 2025-2026թթ ցուցանիշները։



